
UKA 2019/151 

ININ suliap nr.: 2019-11006 3 

Iluarsiissut 

Siunnersuummut 14. august 2019-meersoq taarsepaa 

(Siunnersuutip taaguutaata allangortinneqarnera kiisalu tamatuma kingunerisaanik 

kalaallisoortaani aaqqiissuteqarneq) 

 

 

Uunga siunnersuut: Nukissamik pilersuineq pillugu Inatsisartut peqqussutaata 

allanngortinneqarnera pillugu Inatsisartut inatsisaat nr. xx, xx. xxx 2019-imeersoq 

(Innaallagiamik aamma ungasianiik pilersuineq pillugu sullissinissamut 

isumaqatigiissuteqarneq) 

 

§ 1 

 

Nukissamik pilersuineq pillugu Inatsisartut peqqussutaat nr. 14, 6. november 1997-

imeersumi, Inatsisartut peqqussutaanni nr. 9, 15. november 2007-imeersumi aamma 

Inatsisartut inatsisaanni nr. 41, 23. november 2017-imeersumi allanngortinneqartumi, makkua 

allanngortinneqarput: 

 

1. § 12 imatut oqaasertalerneqarpoq: 

”  § 12.  Nukissiorfiit illoqarfinni nunaqarfinnilu sunniuteqarluartumik naammattumillu 

atuisartunut innaallagiamik aamma ungasianiik kiassarnermik pilersuinissamik 

Naalakkersuisunit pisussaaffilerneqarsinnaapput. Nukissiamik pilersuinermik suliaqartut allat, 

sumiiffimmi, inissiaateqarfimmi imaluunniit sullissivimmut ilaalu ilanngullugit 

innaallagiamik imaluunniit kiassarnermik pilersuisut, taamaaqataanik atuisartuminnut 

pilersuinissamik pisussaaffilerneqarsinnaapput. 

  Imm. 2.  Pilersuiffiusussaq qanoq pisoqarnerani allilerneqassanersoq, kiisalu tamatumunnga 

aningaasartuutinut matussusiinissaq pillugu piumasaqaatinik Naalakkersuisut 

aalajangersaassapput. 

  Imm. 3.  Nukissiorfiit piumaffigineqarnerminni pilersuiffiusut avataanni innaallagissamik 

pilersuinermut atortuliigallarsinnaapput, kiisalu piumaffiginnittup aningaasartuutinut 

matussuseeqataaneratigut pilersuinermut attaveqaqatigiinnerni pioreersuni 

allanngortitsisinnaallutik. 

  Imm. 4.  Imm. 1 malillugu pisussaaffeqarneq sullissinissamut isumaqatigiissummi 

aalajangersarneqassaaq, tassani taamatuttaaq Nukissiorfiit ataatsimut isigalugu 

ingerlatsinermi amigartooruteqartussaappata, akiliinissaq pillugu atugassarititaasut 

aalajangersarneqassallutik. Ingerlatsinermi amigartoorutinut illuatungiliisussamik akiliinissaq 

pillugu isumaqatigiissuteqartoqarsimanngippat, Nukissiorfiit sullissinerup annertussusaa 

imaluunniit akigititat aamma pilersuinermut piumasaqaatit allanngortissinnaavai, 

taamaalillutik Nukissiorfiit ingerlatsinermi angusaat ataatsimut isigalugu 

amigartoorfiussanatik.”  

 

2.  § 24, imm. 3, nr. 3, imatut oqaasertalerneqarpoq: 

” 3)  Naalagaaffimmi oqartussat imaluunniit sullissiviit, suliffeqarfiit il.il. Namminersorlutik 

Oqartussat ataaniittut.” 

 

3.  § 24-imi imm. 4-itut ikkunneqarpoq: 

”  Imm. 4.  Akiliisitsinerit Nunap karsianut tutsinneqassapput.” 

 

  § 2 

 

Inatsisartut inatsisaat atuutilerpoq 1. januar 2020.  

   

 

Namminersorlutik Oqartussat, ulloq xx. xxx 2019 

  

 

 

Kim Kielsen 


